
შპს „სგ გრუპს“

მის: ოზურგეთის მუნიციპალიტეტი, სოფ. ნატანები

ელ. ფოსტა: Ltd.elshouse@gmail.com

სსიპ გარემოს ეროვნულმა სააგენტომ განიხილა თქვენი №3933 სკრინინგის განცხადება, 
რომელიც ეხება ოზურგეთის მუნიციპალიტეტში, სოფ. ქვემო ნატანებში სასარგებლო 
წიაღისეულის (ქვიშა-ხრეში) გადამამუშავებელი საწარმოს მოწყობასა და ექსპლუატაციას.

გაცნობებთ, რომ სკრინინგის განცხადებაში დაზუსტებას საჭიროებს და მოცემული უნდა 
იყოს საქმიანობასთან დაკავშირებული შემდეგი საკითხები:

 წარმოდგენილი ინფორმაციის თანახმად, უახლოესი საცხოვრებელი სახლი 
საწარმოდან დაშორებულია 350 მეტრით, თუმცა, მონაცემთა ელექტრონული 
გადამოწმების შედეგად დადგინდა, რომ საწარმოს განთავსების ტერიტორიიდან 
დაახლოებით 100 მეტრში ფიქსირდება შენობა-ნაგებობა (ს/კ: 26.0184.218). 
შესაბამისად, დაზუსტებას საჭიროებს აღნიშნული შენობა-ნაგებობის ფუნქციური 
დანიშნულება და უახლოეს საცხოვრებელ სახლამდე მანძილი;

 სკრინინგის განცხადების შესაბამიად, საწარმოო დანიშნულებით წყალაღება 
დაგეგმილია საპროექტო ტერიტორიიდან დაახლოებით 20 მეტრში მდებარე 
ბუნებრივი ტბორიდან, თუმცა, დოკუმენტში აღნიშნული ტბორის შესახებ 
ინფორმაცია წარმოდგენილი არ არის;

 დოკუმენტში მოცემული ინფორმაციის მიხედვით (გვ. 9), საპროექტო 
ტერიტორიაზე გათვალისწინებულია 535.5 მ3 მოცულობის მქონე სალექარის 
მოწყობა, ხოლო მე-12-ე გვერდზე მითითებულია, რომ აღნიშნული სალექარის 
მოცულობა იქნება 240 მ3. შესაბამისად, დაზუსტებას საჭიროებს სალექარის 
პარამეტრები;

 დოკუმენტში მოცემული არ არის ატმოსფერულ ჰაერში გაფრქვეულ მავნე 
ნივთიერებათა ხარისხობრივი მაჩვენებლები უახლოეს მოსახლესთან მიმართებაში;

 დოკუმენტში ატმოსფერულ ჰაერზე ზემოქმედების თავში განხილული, გ-4, გ-5 და 
გ-6 გაფრქვევის წყაროების ანგარიში არასწორია და საჭიროებს კორექტირებას;

 მონაცემთა ელექტრონული გადამოწმებით დგინდება, რომ საპროექტო საწარმოდან 
დაახლოებით 45 მეტრში ფიქსირდება შპს „მოზაიკას“ ბეტონის საწარმო, თუმცა 
დოკუმენტში წარმოდგენილი არ არის აღნიშნული საწარმოების ერთობლივი 
ფუნქციონირების შედეგად გარემოზე მოსალოდნელი კუმულაციური 
ზემოქმედების შეფასება, როგორც ატმოსფერული ჰაერის ხარისხზე, ისე ხმაურისა 
და ვიბრაციის გავრცელების კუთხით.

ზემოაღნიშნულიდან გამომდინარე, სააგენტო კანონმდებლობის შესაბამისად სკრინინგის 
გადაწყვეტილების გაცემის მიზნით ადმინისტრაციულ წარმოებას დაიწყებს მითითებული 
შენიშვნების გათვალისწინებით შესწორებული სკრინინგის განცხადების წარმოდგენის 
შემდეგ.

თამარ ფიცხელაური

სააგენტოს უფროსი

სსიპ გარემოს ეროვნული სააგენტო

